
ACTA DA XUNTA DE GOBERNO LOCAL
Sesión  do 21 de ABRIL de 2022 (1307/1102)

ASISTENTES: NON ASISTEN:

Membros :
D. Abel Caballero Álvarez Dª Mª José Caride Estévez
Dª Mª Carmen Silva Rego D. Carlos López Font
D. Francisco Javier Pardo Espiñeira
Dª Elena Espinosa Mangana
D. Abel Losada Álvarez
D. Jaime Aneiros Pereira
Dª Yolanda Aguiar Castro
Dª Patricia Rodríguez Calviño

Na Casa do Concello de Vigo, ás dez horas e quince minutos do día vinte e un de
outubro de dous mil vinte e  dous e baixo a presidencia do Excmo. Sr. alcalde, Sr.
Caballero  Álvarez,  coa  asistencia  dos  concelleiros/as  anteriormente  citados,
actuando como Secretaria a concelleira, Sra. Aguiar Castro, constitúese a Xunta de
Goberno Local desta Corporación co obxecto de realizar sesión EXTRAORDINARIA
E URXENTE de acordo coa orde do día remitida a tódolos membros coa antelación
legal precisa.

O concelleiro  Sr.  Aneiros Pereira  únese á sesión en modo online  ó atoparse en
situación de permiso por paternidad.

Está tamén presente por invitación, a secretaria de Admón. Municipal, Sra. Gallardo
Fariña.

A Xunta de Goberno Local adopta os seguintes acordos:

1(891).- RATIFICACIÓN DA URXENCIA.
A Xunta de Goberno local ratifica a urxencia da sesión.

Antes  do  tratamento  dos  asuntos  para  a  súa  aprobación,  pola  Secretaría  do
Goberno Local recóllese declaración expresa dos membros da Xunta de Goberno
Local  presentes  na  sesión  de  non  incorrer  en  posible  conflito  de  intereses,  nos
termos  establecidos  no  modelo  aprobado  para  a  Xunta  de  Goberno  Local  por
Resolución da Concellería Delegada de Xestión Municipal de data 24.02.2021, e de
conformidade  co Plan  de  Integridade  na  Contratación,  aprobado  pola  Xunta  de

Goberno Local en data 12.12.2020, e o seu Desenvolvemento Operativo aprobado
por resolución da Concellería Delegada de Xestión Municipal de data 17.12.2019.

2(892).- MODIFICACIÓN ORZAMENTARIA Nº 75/75A/2022. EXPTE. 77/142.

Visto o informe de fiscalización do 20/10/2022, dáse conta da proposta da mesma
data,  asinada  polo  director  superior  contable  e  orzamentario  e  polo  concelleiro-
delegado de Orzamentos e Facenda, que di o seguinte:

Asunto: Modificación de crédito financiada co recurso financeiro RLTGG/2021

Orixe do Remanente líquido de Tesourería: Liquidación do Orzamento do ano 2021

Orzamento de aplicación:  Ano 2022

Modificación orzamentaria, nº: 75/75A/2022

Expediente que fundamenta a modificación, nº: 77/142

Empregos:  

a) Seguridade e Tráfico,

b) Área de Fomento,

c) Eficiencia enerxética,

d) Xardíns,

e) Benestar Social,

f) Educación,

g) Xuventude,

h) Mercados,

i) Deportes,

j) Turismo

k) Órganos de Goberno,

l) Administración electrónica,

m) Participación Cidadá,

n) Patrimonio.

Modificación de crédito: Modalidade: Crédito Extraordinario e Suplemento de Crédito



Importe:  32.817.307,02 euros.  C.  Extra.:  12.032.682,02  euros  (36,67%),  S.  Créditos,
20.784.625,00 euros (63,33%).

Órgano competente: Pleno da Corporación, previo acordo Xunta Goberno Local e Ditame
da Comisión Informativa de Orzamentos e Facenda.

Antecedentes

Resolución da Alcaldía  de incoación do expediente  tendo en conta a memoria  de cada
servizo na que solicitan e cuantifican a necesidade de recursos.

Nova Resolución modificando a contía da modificación orzamentaria.

Xustificación da modificación, polos responsables das Áreas e  Servizos.

Relación de empregos que xustifican a tramitación do expediente e a contía da modificación.

Informe do Sr. Interventor Xeral de control financeiro.

Xustificación  dos  servizos  xestores  que  solicitan  os  empregos  nos  que  se  acredita  a
sostibilidade  financeira  e  orzamentaria  dos  investimentos  e  gastos,  acreditando  que  os
mesmos non  teñen  impacto  en  exercicios  futuros  e  non  poñen  en  risco  a  sostibilidade
financeira e orzamentaria.

No informe do Sr Interventor de data 14/10/2022, faise relación a unhas deficiencias que hai
que emendar:

1.- Relativa a unha dotación para a indemnización pola paralización do servizo da ORA no
estado de alarma, na que á contía aprobada, se lle engadían os xuros legais até o seu
pagamento, previsto para o 30/12/2022.

En relación coa dotación deste crédito,  si ben a proposta que no seu día se formulou pola
Área Xestora á Xunta de Goberno Local e que este órgano aprobou,  prevé unha fórmula de
pagamento con cargo aos ingresos de tarifa e liquidacións anuais. Para o caso de que as
liquidacións  anuais  e  ata  a  conclusión  do  contrato  non  se  teña  producido  o  equilibrio
económico-financeiro, haberá que facer fronte ao mesmo con unha partida específica para
tal finalidade na liquidación do contrato.

Ademais,  os  saldos  non  compensados  nas  liquidacións  anuais  en  relación  co equilibrio
económico-financeiro, devengará o xuro legal.

Tendo en conta que as liquidacións anuais non están nin teñen sido positivas (en termos
anuais), a dotacion deste crédito tiña como obxectivo, facer unha proposta de modificación
do acordo adoptado pola Xunta de Goberno, liquidar a indemnización, e a partires do seu
pagamento,  as liquidacións positivas que correspondesen ao Concello,  fosen ingresadas
ano a ano no Concello.

Este  posicionamento  eliminaba  o  risco  de  manter  un  pasivo  continxente  até  o  final  do
contrato.

Ademais,   evitaba o devengo dos xuros legais  durante tanto tempo no suposto que as
liquidacións anuais non xeren a compensación do desequilibrio.

En todo caso, á vista do informe, exclúese a contía  do Crédito Extraordinario e faise unha
rectificación na contía na Resolución da Alcaldía Presidencia.

2.-En relación coa segunda deficiencia,  requírese que se inclúa no expediente o informe do
servizo xestor para xustificar o crédito extraordinario para a Demolición da cafetería Mirador,
por unha contía de 300.000 euros.

En relación  co requirimento,  incorpórase  pola  Área impulsora,  o  informe xustificativo  de
derribo do inmoble  para a entrega ao dominio público de uso xeral de ese espazo que se
xera.

3.-  Necesidade  de  incorporar  ao  expediente  unha  análise  do  impacto  que  poida  ter  a
modificación e  a  súa execución nos orzamentos futuros. É dicir, que non se vai a producir
unha situación de insostibilidade financeira e orzamentaria.

A este respecto, os servizos xestores, asinan informes  co detalle que afecta aos empregos
de cada servizo ou área, no que avalían cada un dos empregos relacionados no expediente
e  o  seu  impacto  ou  non  nos  orzamentos  futuros,  do  que  se  deducen  as  seguintes
conclusións:

a) En canto aos créditos que teñen por finalidade dar cumprimento ao Real Decreto Lei
3/2002, non hai nada de avaliar,   trátase da revisión de prezos que lle corresponde aos
contratistas ao amparo da precitada norma.

b) En relación coas insuficiencias ou remate de proxectos en execución, o informe sobre
sostibilidade,  foi  emitido  na  fase  procedimental  do  expediente  orixinal,  polo  que,  a
xustificación  non  é   deste  expediente,  por  tratarse  de  suplementar  a  insuficiencia  de
recursos para o remate do proxecto, sen alterar a finalidade. En todo caso, son obras de
humanización, que non teñen impacto de máis gasto no seu mantemento, senón, tal e como
se fai constar, o gasto de mantemento será menor pola renovación de redes, instalacións de
sistemas automáticos de rego, mellora na eficiencia enerxética, mellora de firmes,  en fin,
menores custes anuais de mantemento, este tipo de investimentos, con carácter xeral, xeran
aforro.

En todos estes casos, tal e como se fai constar, trátase de obras de humanización, que
melloran a infraestrutura actual, polo que, actualmente xa están entregadas ao uso xeral,
xeran un gasto de mantemento, e a mellora que se incorpora,  non vai a incrementar o custe
de mantemento,  máis ben o contrario, xera aforros,  tal e como se fai constar no informe, xa
que o custe de mantemento ordinario, vai a diminuír nos próximos  anos.

En canto ás dotacións para o subministro eléctrico, as dotacións están cuantificadas para
facer  fronte  aos  custes  do  mes  de  decembro  e  as  variacións  que  poidan  xurdir  da
volatilidade do mercado, que son incontrolables por esta Administración ou para calquera



consumidor, público, privado, grande ou pequeno, polo tanto, é unha previsión para garantir
unha cobertura do servizo cuxo custe non é predicible, pero que, por prudencia, dótase o
crédito.

En  canto  ás  dotación  que  conforman  o  crédito  extraordinario,  o  informe  xustificativo
incorpora  un detalle,  sendo as  dotación salientables,  a  da Piscina  de Teis,  que é unha
infraestrutura que xa estaba en funcionamento,  o investimento que se dota é para facer
fronte  as obras polo  deterioro que sufriu  a instalación polo  incendio,  a mellora ten por
finalidade  manter  o  servizo,  polo  que  non  hai  ampliación  do  mesmo,  non  hai  maiores
necesidades de gasto futuro.

En canto ás humanizacións non demorables,  segundo o informe, non son xeradoras de
gasto adicional,  non van a xerar un impacto de gasto adicional  nos orzamentos futuros,
senón, que mellorarán as redes de subministro, eficiencia enerxética, novos asfaltados que
non terán mantemento nos próximos anos, en resumen, as humanizacións, coa excepción
das  que  incorporen  elementos  mecánicos  de  accesibilidade,  que  non  figuran  neste
expediente, todas xeran aforros a un prazo non menor de 5 anos.

A cubrición de patios de colexios ou da pista do CC de Bembrive, tampouco xera un gasto
futuro,  máis  ben  todo  o  contrario,  o  deterioro  das  pistas  é  máis  rápido  se  non  teñen
protección dos elementos que si están protexidas.

En canto ao convenio co Consorcio da Zona Franca de Vigo, este ten causa na situación
actual, o Concello dende o ano 2008-2009, ven xestionando as instalacións deportivas, polo
que o custe de funcionamento e mantemento das instalación,  está a cargo do Orzamento
municipal dende hai máis de 10 anos, agora, eses usos, ao tratarse de activos do CZFV, o
convenio cuantifica un custe anual de alugueiro que se irá actualizando cada ano segundo o
índice previsto no texto do convenio, que xa se reflicte no orzamento do ano 2023.

En canto á adquisición da parcela, P-S1, son os espazos ocupados polos viarios e Zonas
Verdes,  que  actualmente  xa  mantén  o  Concello,  polo  que,  tampouco  engadirán  custe
adicional nos orzamentos futuros. A este respecto, o Concello vai a reclamar á Xunta de
Galicia, o reintegro deste pagamento, ao considerar da súa obriga en aplicación do convenio
asinado no seu día.

O parque de Navia, é o ordenamento de espazos actuais,  que xa están a ter un custe e
segundo o informe que se achega, o obxectivo do proxecto en unha planta de arborado e
colocación de bancos, non vai ter impacto no contrato de mantemento de parques e xardíns,
en consecuencia,   non pon en risco a sostibilidade financeira e orzamentaria en termos
globais do Concello.

Por último, as dotacións de promoción de marca, son un gasto puntual, non recorrente, polo
que, tampouco van a xerar insostibilidade financeira nin orzamentaria, así se fai constar nos
informes.

En resumen,   do expediente  que se tramita,  non hai  novos servizos ou ampliación dos
actuais, polo que, non hai impacto en exercicios futuros.

En relación coas obras de Vialia (Intermodal, saída a autoestrada) e Porta do Sol,  o impacto
de ambos proxectos pola entrada en funcionamento dos túneles, xa foi avaliado na fase de
informe de licitación dos devanditos proxectos.

En canto a outro dos proxectos de gran relevancia como é o da reforma do Estadio de
Balaídos, tampouco ten impacto, xa que o custe de mantemento ordinario das instalacións,
corresponde ao usuario da instalación.

As obras de mellora das instalación do centro de Atención Social na Praza da Princesa e do
Centro de inclusión, non son servizos de nova implantación, xa están imputados anualmente
ao Orzamento, os investimentos son de mellora das instalacións, que posibilitan unha mellor
eficiencia  enerxética  e  redución  de  custes  de  funcionamento  e  mantemento.  Estes
expedientes teñen incorporado o informe de sostibilidade.

Os  programas  de  nadal  de  Servizo  de  Xuventude,  non  é  un  gasto  consolidable,  son
puntuais,  polo  que  non  xeran  impacto  nos  orzamentos  futuros,  de  feito,  o  proxecto  de
orzamento para o ano 2023, non reflicte créditos adicionais, así se fai constar no informe.

O investimento  de  mellora  no  Mercado  de  Teis,  tampouco  aporta  gasto  nos  exercicios
futuros, o custe de mantemento ordinario non está a cargo do Orzamento municipal.

Os sistemas de almacenamento de datos, con financiamento propio e do mecanismo MRR,
é un subministro, que substitúe a outro, polo que, o mantemento é equivalente tal e como se
fai constar no informe.

Os  Mupis  dixitais,  o  investimento  ten  financiamento  propio  e  do  MRR,  o  gasto  de
mantemento estará a cargo da explotadora.

Os informes xustificativos, asinados polos responsables das Áreas e Servizos implicados no
expediente,  da cumprimento,  a  criterio  do  propoñente,  aos  requirimentos  feitos  polo  Sr.
Interventor no seu informe asinado o 14/10/2022.

Xustificación do expediente

O principio de anualidade orzamentaria, e especialmente dalgún dos recursos que financian
o gasto, e as distintas fases temporais polas que teñen que pasar os contratos públicos de
determinada  contía,  fai  que  se  teñan  que  adoptar  medidas  para  paliar  unha  posible
insuficiencia  de crédito para rematar  con éxito  proxectos en marcha.  Por  iso,  é preciso
axustar os créditos asignados a determinados proxectos para conseguir a execución total
dos mesmos.  

A súa vez, xorden no transcurso do ano, novas necesidades que non poden ser aprazables,
así se fai constar no informe xustificativo dos servizos e áreas que solicitan os recursos.



Por outra banda, tamén a oportunidade de utilizar o remanente de tesourería na prórroga
que, para 2022-2023, se fixo da suspensión das regras fiscais,  tanto na regra de gasto,
como na de estabilidade orzamentaria e débeda, aínda que esta última, non afecta a esta
entidade por non ter ningunha débeda financeira concertada pendente de reembolso.

Xustificación da insuficiencia de recursos para o remate dos proxectos.

Resulta necesario avanzar na execución de determinados proxectos que inicialmente tiñan
crédito adecuado e suficiente, aínda que a situación tan extraordinaria xerada pola tensión
inflacionista e polas variacións de prezos no mercado de materias primas, obriga facer unha
revisión de prezos de determinados capítulos dos orzamentos dos proxectos. 

O procedemento ten o seu amparo no RD-lei 3/2022, de 1 de marzo, artigo 6 e seguintes,
así como na Resolución de 28 de abril de 2022, da Secretaria Xeral técnica da Consellería
da Presidencia, Xustiza e Turismo, pola que da publicidade ao acordo do Consello de Xunta
de 28 de abril de 2022, en relación con Título II do RD-l  3/2022 e a súa aplicación no ámbito
da Comunidade Autónoma de Galicia. Esta necesidade de recursos está a representar un
23,94% dade do ano 2022. No só é inaprazable, senón que resulta obrigatorio atender ao
requirimento de compensación que están a facer os contratistas en relación cos contratos
asinados, cuxo dereito ten o seu amparo no Rd-l 3/2022 e na Resolución  da Secretaria
Xeral técnica da Consellería da Presidencia, Xustiza e Turismo.

Por outra banda, consecuencia do conflito xerado pola invasión de Ucraína por Rusia,  o
prezo dos custes de subministro eléctrico, tamén está a ser unha das causas que xustifican
a  modificación  de  créditos.  Os  recursos  destinados  a  esta  necesidade,  representan  un
8,12% da modificación que se está a tramitar. A memoria do contrato vixente, establece que
a referencia anual do prezo maiorista é o Operador del Mercado Ibérico de Energía (OMIE),
sendo polo tanto o prezo deste contrato, variable,  agora,  un novo contrato a prezo fixo,
require  máis  recursos,  polo  que  resulta  non  so  inaprazable  este  suplemento,  senón
necesario para afrontar o gasto adicional que supón o  subministro enerxético para afrontar
as necesidades do mes de decembro .

As demais necesidades a suplementar, teñen causa, como é obvio, nos proxectos en fase
de execución cuxa dotación resulta insuficiente, como é o caso da rúa Valmiñor e o novo
aparcadoiro en Matamá,  Teuxugueiras, Praza de San Mauro,  contrato de marcas e viarios
e recrecidos de pasos peonís,  no que os proxectos representan un 17,08% da totalidade da
modificación.

A grada de Balaídos e a adquisición do inmoble da TXSS en Teis, así  como o modificado-
liquidación  do  proxecto  de  acceso  a  Vialia,  representan  outra  necesidade  inaprazable,
supoñendo o 7,05% do expediente. Nestes casos, trátase de proxectos en execución, que
requiren un suplemento de crédito para afrontar o modificado do proxecto.

Outro dos compromisos inaprazables que require suplementar ou dotar, é o financiamento
propio dos proxectos de financiamento co mecanismo de recuperación e resiliencia (MRR),

cun peso no conxunto do expediente de 4,31%. Neste caso, a modificación orzamentaria por
xeración de créditos no estado de gastos polo financiamento con cargo ao mecanismo, xa
foi  tramitada,  agora,  tramitase un suplemento  que garante  o  cofinanciamento  municipal,
sendo polo tanto inaprazable o compromiso de cofinanciamento aos devanditos proxectos.

O resto do Suplemento de crédito, como se acredita nos informes xustificativos, teñen por
finalidade o remate de proxectos en execución, que representan un 3,89%, aínda que, como
queda acreditado,  os dous conceptos relevantes, son os da enerxía eléctrica e o da revisión
de prezos das obras.

En  canto  ao crédito  extraordinario,  por  un lado  está  o  convenio  co Consorcio  da Zona
Franca de Vigo en relación coa infraestrutura que é da súa propiedade e a execución da
Sentenza  que  se  fai   constar  no  expediente  da  Área  de  Patrimonio  representando  un
10,05%  da  modificación  orzamentaria.  Isto  supón  o  pago  dun  arrendamento pola
infraestrutura de servizos deportivos, dotándose unha contía polo devengo do primeiro ano e
a recuperación dos usos públicos de carácter xeral.

Novos proxectos non demorables ao exercicio seguinte, entre os que hai que destacar, O
investimento na Piscina de Teis polo incendio que sufriu, o derribo da cafetería Mirador,   a
mellora do Parque Matías, a mellora do Parque de Navia, a 1ª anualidade de construción,
previa  aprobación do proxecto  do Skate Park  en Navia,  a reordenación da Rotonda de
Olímpicos e Cesáreo González, para garantir unha maior fluidez de tráficos no perímetro do
estadio Balaídos. A cuberta da pista do CC de Bembrive, xurde unha vez rematadas as
obras  de  reforma  do  devandito  centro  que  estivo  a  executar  o  Concello.  Estas  novas
necesidades  representan un 24,65% do total do expediente de modificación orzamentaria.

Incorpórase a sentenza en relación coa subvención nominativa ao fútbol base do Real Club
Celta ,  é un gasto inaprazable, que supoñen o 0,9% da modificación.  A sentenza ten que
executarse dentro dos tres meses seguintes a súa notificación (artigo 106 da Lei 29/1988).

Así mesmo, como crédito extraordinario figura a necesidade de impulsar a economía da
cidade,  para que o cidadán se beneficie dunha maior circulación de riqueza a afronte a
situación  de  crise  nas  mellores  circunstancias  posibles.  A necesidade  de  impulsar  con
determinación accións que impulsen  o ritmo da economía e minimicen o impacto negativo
que afrontan os cidadáns polos efectos da inflación, o prezo da enerxía, os combustibles e
da subida de tipos de xuro, é a causa que xustifica esta dotación de promoción da marca
Vigo como elemento tractor de mellora económica e de elemento  de estímulo da economía
da cidade. Estes empregos teñen como obxectivo o de consolidar o beneficio que reporta a
unha cidade unha imaxe de marca como destino turístico, de negocios, de investimentos e
de asentamento poboacional,  que sen lugar á dubidas, contribuirá a un maior dinamismo
económico, e os seus efectos, beneficiarán aos sectores económicos e xerarán unha maior
actividade e emprego. Vigo, é a cidade nº 13ª de España por poboación, é a 5ª en imaxe de
marca.  O retorno económico que xera o impulso de creación da marca Vigo repercute en
todos os sectores da economía Viguesa. O éxito da cidade está substanciada en dous eixos:



1º.- O geostratéxico: i), O seu posicionamento por mar e a capacidade de transportar a baixo
custe o seu output máis importante, a automoción. ii),  A súa capacidade pesqueira e de
conxelación. iii) O seu facer histórico na industria da construción naval e reparacións. iv) A
actividade sanitaria, v) A súa Universidade.  vi), O avance da industria téxtil, e por último, vii),
o protagonismo do CZFV. Isto permitiu xerar no ano 2021 un Valor Engadido Bruto (VAP) do
12,37% (Fonte Ardán 2021).

2º.- O impulso que se xerou polas políticas públicas: i) A cidade accesible, onde Vigo Vertical
está a ter un valor determinante de atracción económica xa consolidado. ii) A cidade dos
cidadáns, onde os espazos públicos están destinados ao uso e goce dos cidadáns. iii) O
impulso que está a dar ao sector terciario, a imaxe de marca Vigo. Vigo onde nace o Nadal.
O Marisquiño. Vigo cidade de concertos. A Reconquista. Vigo, cidade de Congresos. Vigo
cidade saudable. Vigo, a mellor cidade para vivir. Esta é a imaxe da cidade que os medios
de comunicación de masas manteñen cada día.  Todo este avance reputacional,  hai que
coidalo  e  impulsalo,  iso  require  de  estratexias  concretas  como  é  un  novo  impulso  na
creación  e  no  lanzamento  da  marca,  buscar  que  a  marca  estea  nos  soportes  e  sexa
difundida  basicamente  en  medios  ou  plataformas  non  profesionais  da  publicidade  é  un
obxectivo de cara a conseguir ese impulso e obter del, o mellor resultado, o maior retorno.
Vigo debe e ten que estar presente nos grandes nodos ou centros xeradores de riqueza e de
distribución de fluxos, tanto económicos como humanos. 

Sostibilidade financeira e orzamentaria

Nos antecedentes desta proposta,   faise unha sínteses dos informes que se incorporan
asinados polas Áreas e Servizos xestores que impulsan o expediente, no que se xustifica de
forma detallada  para cada emprego,  que o  expediente  non pon en risco a sostibilidade
financeira  nin  orzamentaria  do  Concello,  e  que  na  práctica  totalidade  da  contía  da
modificación orzamentaria que se está a propor, afecta a obras de humanización e mellora
en instalacións, que van a xerar aforros anuais nos custes de mantemento:

Pola mellora nas redes de subministro.

Pola mellora na eficiencia enerxética polo cambio a luces led, menor consumo.

Pola mellora nos sistema de rego das zonas axardinadas.

Pola mellora no firme do viario, que elimina o custe de mantemento durante os próximos
anos.

Non  hai  novos  servizos  nin  ampliación  dos  mesmos,  son  obras  de  infraestrutura  non
asociadas á prestación de servizos.

As melloras nas instalacións da piscina de Teis, da Praza da Princesa ou do Centro de
inclusión, xeran aforros en enerxía eléctrica, calefacción, mantemento anual das instalación,

non  hai  custes  adicionais  que  consoliden  no  Orzamento  Municipal,  son  melloras  das
instalacións para facelas mais eficientes. 

As revisións de prezos e modificados propostos para as obras de Vialia, Porta do Sol, non
son obxecto de análise neste expediente, aínda que o informe fai referencia a que xa se tivo
en  conta  no  informe de  tramitación  dos  expedientes  orixinais,  que  afectaba  aos  novos
túneles (alumeado, semaforización, mantemento viario, extractores de gases, sinalización..).

Nas obras do Estadio de Balaidos,  cubrición de patios de colexios e pista de Bembrive,
están avaliados no informe, no aportando gasto adicional.

O  investimento  de  mellora  no  Mercado  de  Teis,  con  financiamento  propio  e  co  MRR,
tampouco aporta gasto aos exercicios futuros, o custe de mantemento ordinario non está a
cargo do Orzamento Municipal.

Os sistemas de almacenamento de datos, con financiamento propio e do mecanismo MRR,
é un subministro que substitúe a outro, polo que, o mantemento é o mesmo, faise constar no
informe.

Os  Mupis  dixitais,  o  investimento  ten  financiamento  propio  e  do  MRR,  o  gasto  de
mantemento estará a cargo da explotadora.

O incremento na dotación do contrato de marcas viarias,  xa está reflectido no Proxecto
orzamentario do ano 2023.

O detalle de cada un dos empregos, figura nos informes asinados polos responsables das
áreas e servizos.

No expediente deixase constancia da concorrencia dos requirimentos previstos no artigo
177.1 do texto refundido de la Lei Reguladora das Facendas Locais, polo que é necesario
tramitar a modificación orzamentaria nº 75/75A/2022 (Crédito Extraordinario e Suplemento de
Crédito), por unha contía de 32.817.307,02  euros, para facer fronte ao financiamento dos
empregos  que se relacionan e que non poden demorar a súa tramitación, xa que suporía, na
maioría  dos  mesmos,   a  paralización  dos  proxectos  por  insuficiencia  na  cobertura
orzamentaria, nuns casos pola revisión de prezos ao amparo do previsto no RD-lei 3/2022,
noutros, con risco fundado de insuficiencia orzamentaria para afrontar o gasto de subministro
eléctrico, como serían os suplementos para  afrontar os novos prezos da enerxía, que está en
prezos actuais que triplican o custe dos anos anteriores, así como a necesidade de afrontar os
modificados de contratos que se relacionan.

Queda pois,  legal e tecnicamente xustificada a tramitación deste expediente, tanto no apartado
técnico  en  canto  a  inaprazabilidade  das  necesidades,  como  no  ámbito  legal,  quedando
xustificado  que  o  expediente  non  pon  en  risco  a  sostibilidade  financeira  e  orzamentaria,
axustando o procedemento aos requirimentos contidos no artigo 177 do TRLRFL , tanto no que
se refire ao gasto concreto e específico, a insuficiencia de recursos e a necesidade de afrontalo
no exercicio.



Nas memorias  dos servizos  e  áreas impulsoras,  que xustifican a  Resolución  de inicio  do
expediente,  abúndase  na  xustificación  da  tramitación  do  expediente,  sen  prexuízo  da
xustificación que reflicte cada un dos expedientes tramitados polos servizos xestores. 

En  todos  e  cada  un  dos  requirimentos  dos  servizos  que  solicitan  os  empregos,  faise  a
preceptiva xustificación da necesidade do gasto, do seu carácter concreto e específico e da
súa inaprazabilidade, así como da sostibilidade financeira e orzamentaria.

En  resume,  queda  acreditado  que  as  necesidades  que  reflicte  o  expediente  77/142,  son
inaprazables,  estando xustificada de forma detallada e específica para cada aplicación,  e non
teñen dotación orzamentaria ou esta é insuficiente para facer fronte as mesmas, así  como, que
os empregos da mesma, non poñen en risco a sostibilidade financeira da Entidade.

Normativa de aplicación

Real Decreto Lexislativo 2/2004, de 5 de marzo, polo que se aproba o texto refundido da Lei
Reguladora das Facendas Locais, (TRLRFL).

Lei  Orgánica  2/2012,  de  27  de  abril,  de  Estabilidade  Orzamentaria  e  Sustentabilidade
Financeira, (LOEOSF).

Regulamento (UE) Nº 549/2013 do Parlamento Europeo e do Consello, de 21 de maio de 2013,
relativo ao Sistema Europeo de Contas Nacionais e Rexionais da Unión Europea ( SEC 2010).

Regulamento (CE) n° 1466/97 do Consello de 7 de xullo de 1997, relativo ao reforzamento da
supervisión  das  situacións  orzamentarias  e  á  supervisión  e  coordinación  das  políticas
económicas, coa modificación do Regulamento 1175/2011, de 16 de novembro, do Parlamento
e do Consello.

Lei 7/1985, de 2 de abril,  Reguladora das Bases de Réxime Local, (LRBRL), coa modificación
incorporada pola Lei 27/2013, de 27 de decembro, (LRSAL.

Real Decreto 500/1990,  de 20 de abril, polo que se desenvolve o título sexto da LRFL, (RP).

Orde EHA/3565/2008, de 3 de decembro, pola que se aproba a estrutura dos orzamentos das
entidades locais coa modificación operada pola Orde HAP/419/2014, de 14 de marzo.

Resolucións do Sr. Alcalde Presidente  de 18 e 26 de xuño de 2019 e texto consolidado do
20/09/2020 sobre delegación de competencias.

Bases de Execución do Orzamento. 

Acordos adoptados sobre a suspensión dos obxectivos das regras fiscais de Estabilidade
Orzamentaria, Regra de Gasto e Endebedamento para o período 2020-2023 e se autoriza
ás Entidades  Locais  aos empregos do Remanente  Líquido de Tesourería  de forma non
finalista. 

S.Extr.Urx. 21/10/2022



As EE.LL, deben ter como obxectivo, liquidar os Orzamentos do ano 2022 nunha senda de
equilibrio, aínda que, este non é vinculante, sendo este un obxectivo de referencia.

Estado do Remanente Líquido de Tesoureira da Liquidación do ano 2021.

Remanente Líquido de Tesourería da liquidación 2021 Utilizado Dispoñible

Inicial (A) 135.729.808,86

Modificación incorporación de remanentes, expediente 211/143 31.806.304,06

Modificación de crédito , expediente 74/142 45.811.576,19

Modificación de crédito en trámite, expediente 78/142 5.200.000,00

Modificación de crédito , en trámite, expediente 77/142 32.817.307,02

Total remanente utilizado (B) 115.635.187,27

Remanente dispoñible para stock seguridade tesourería (A-B) 20.094.621,59

Expediente que se tramita

En execución  do  Decreto  do  Sr.  Alcalde-Presidente  da data  que  se  reflicte  na sinatura
electrónica  (11/10/2022),  rectificado  en  canto  á  contía,  instrumentouse  o  expediente  de
modificación orzamentaria nº (75/2022), que está conformado da seguinte documentación:

Memoria  dos  servizos  de  Seguridade  e  Tráfico,  Administración  electrónica,  Deportes,
Educación, Mercados, Patrimonio, Fomento (Vías e Obras, eficiencia enerxética, Xardíns),
Xuventude,   Órganos  de  Goberno,  Benestar  Social,  Participación  Cidadá,  Patrimonio,
xustificando as necesidades a afrontar e a insuficiencia de crédito no Orzamento do ano
2022, quedando acreditado, que son necesidades non aprazables ao ano seguinte. 

Nos  empregos  de  investimentos,  é  a  Área  de  Fomento  que  ten a  competencia  para  a
tramitación, de aí, que sexa quen xustifica a necesidade de recursos. O mesmo acontece
coa necesidade de incremento do gasto para o subministro eléctrico,  sendo o servizo de
eficiencia  enerxética,  quen  xustifica  a  necesidade,   con  independencia  do  programa de
gasto afectado.

Informe detallado das Áreas e Servizos impulsores do expediente,  tendo en conta cada un
dos  empregos  que  se  relacionan  na  proposta,   acreditando  que  os  empregos  non
consolidan,  non xerando gasto  nos orzamentos futuros, polo que, non se pon en risco a
sostibilidade financeira e orzamentaria da Entidade.

A utilización deste recurso non é contraria ao cumprimento dos obxectivos que conforman as
regras  fiscais,    estando  suspendidas  no  marco  temporal   2020-2023,   o  resultado  da
Liquidación  do  Orzamento  do ano  2022,  non  requirirá,  calquera  que sexa a  contía  do
superávit/déficit e da evolución do gasto non financeiro,  a tramitación e aprobación dun Plan
Económico  Financeiro.  Non  obstante,  é  un  obxectivo  manterse  dentro  das  taxas  de



referencia aprobadas polo Goberno da Nación, no que se fixa para as Entidades Locais un
obxectivo de equilibrio, que non é vinculante. En relación co anterior, achégase un proxecto
de Liquidación do ano 2022.

A tramitación  do expediente e os empregos que do mesmo se deriven, non poñen en risco a
sostibilidade orzamentaria e financeira da Entidade, tal e como queda acreditada no informe
e análise que se fai do mesmo.

Faise constar, que en relación co endebedamento e sostibilidade financeira, a esta data, non
está previsto ao peche do ano 2022 a concertación de operacións de crédito, polo que,  non
hai  endebedamento  financeiro,  sendo  o  coeficiente  de  endebedamento  calculado  nos
termos previstos no TRLRFL do 0%.

Á  vista  da  documentación  contida  no  expediente,  para  que  prosiga  a  tramitación  e
conclusión do expediente, en cumprimento do previsto no artigo 123.h da Lei 7/1985, de 2
de abril,  Reguladora das Bases de Réxime Local  e art.  177.1 do texto refundido da Lei
Reguladora  das  Facendas  Locais  (TRLRFL),  aprobado  polo  Real  Decreto  Lexislativo
2/2004, de 5 de marzo, previo informe do Sr. Interventor Xeral Municipal, formúlase ao Pleno
da  Corporación,   previo  acordo  da  Xunta  de  Goberno  Local  e  Ditame  da  Comisión
Informativa de Orzamentos e Facenda,  a adopción do seguinte acordo:

Proposta a Pleno previo acordo da Xunta de Goberno Local e Ditame da Comisión
Informativa

PRIMEIRO.- Aprobar a modificación orzamentaria nº 75/75A/2022, Crédito Extraordinario e
Suplemento  de  Crédito,  correspondente  ao  expediente  77/142 por  unha  contía  de
32.817.307,02 euros, para facer fronte aos empregos que mais abaixo se relacionan, para os
que non existe crédito no orzamento do ano 2022, ou se existe, resulta insuficiente, que
resultan  empregos  inaprazables  (12.032.682,02 euros  de  Crédito  Extraordinario  e
20.784.625,00 euros corresponden a un Suplemento de Crédito), quedando xustificada na
memoria  e nos informes dos servizos,  a  inaprazabilidade  dos empregos,  a  sostibilidade
financeira e orzamentaria como a falta de dotación orzamentaria ou insuficiencia.

A modificación orzamentaria  financiarase con cargo ao Remanente Líquido de Tesourería
para Gastos Xerais dispoñible correspondente á Liquidación do Orzamento do ano 2021,

que segundo o previsto no artigo 104 do Real Decreto 500/1990, constitúe un recurso
financeiro  para  o  financiamento  de  modificacións  de  crédito. A  cuantificación  deste
recurso figura no expediente e na proposta, que resulta un recurso financeiro adecuado para
dar cobertura á modificación orzamentaria nº 75/75A/2022.

As  orixes  e  aplicación  de fondos (recursos e  empregos)  que  conforman a  modificación
orzamentaria son os que se relacionan, que afectan aos Servizos de: Seguridade e Tráfico,
Vías  e  Obras,  Vigo  vertical,   Administración  electrónica,  eficiencia  enerxética,  Xardíns,

Benestar  Social,  Educación,  Xuventude,   Deportes,  Turismo,   Mercados,  Órganos  de
Goberno, Participación Cidadá e Patrimonio. 

Tendo en conta  a  delgación  de competencias,  a  unidade  encargada da tramitación  dos
expedientes  de  investimento  que  conforman  a  modificación  orzamentaria  é  a  Área  de
Fomento.

SEGUNDO.- Unha vez aprobada inicialmente a modificación orzamentaria, en cumprimento
do previsto no art. 169 do TRLRFL, o expediente someterase a exposición pública, previo
anuncio no Boletín Oficial da Provincia de Pontevedra, por un período de 15 días hábiles,
durante os cales os interesados poderán interpoñer reclamacións.

TERCEIRO.- De non presentarse reclamacións no citado prazo, o expediente entenderase
definitivamente aprobado, elevándose a aprobación inicial a definitiva, procedéndose a súa
publicación no BOPP, sendo executivos os créditos a partires da súa publicación.

De presentarse reclamacións, en cumprimento do regulamentado no artigo 169 do TRLRFL,
estas serán resoltas polo Pleno da Corporación no prazo dun mes, sometendo a proposta
de resolución das mesmas así como a aprobación definitiva da modificación orzamentaria
ao citado órgano.

As reclamacións consideraranse rexeitadas en calquera caso se non se resolven no acordo
de aprobación definitiva (artigo 20 do RP).

CUARTO.- Ao amparo do previsto no artigo 171 do TRLRFL, contra a aprobación definitiva
da  concesión  do  Crédito  Extraordinario  e  Suplemento  de  Crédito  poderá  interporse
directamente recurso contencioso-administrativo na forma e prazos que establece o artigo
46 da Lei  29/1998, de 13 de xullo, aínda que a interposición do recurso non suspenderá por
se só a aplicación dos créditos relacionados no expediente 77/142.

QUINTO.-  Unha vez aprobado pola  Xunta  de Goberno Local  o  expediente,  os  Servizos
xestores poderán iniciar  a tramitación dos expedientes  administrativos de aplicación dos
recursos.

Programa Partida Proxecto Concepto
Crédito Extra-

ordinario
Suplemento de

Crédito

1330 2100001 Recrecido pasos peonis 40.000,00

1330 2279902 Contrato marcas e viais, sinalización 100.000,00

1532 2100000 Conservación camiño Lamballa , RD-l 3/2022 5.725,00

1532 2100005 20153204 Mellora firmes fase I, lote 1 , RD-l 3/2022 20.320,00

1532 2100005 20153204 Mellora firmes fase I, lote 2 , RD-l 3/2022 5.300,00

1532 6090058 20153258 Cubrición e protección Tranvía Castelao 45.000,00

1532 6090090 18153290 Modificado obras acceso a Vialia 1.000.000,00

1532 6090090 18153290 Baixada a Estación, Vialia , RD-l 3/2022 210.600,00

1532 6090090 18153290 Remodelación AP9, Vialia , RD-l 3/2022 2.005.000,00

1532 6090090 18153290 Espacios intersticiales , Vialia, RD-l 3/2022 158.700,00



Programa Partida Proxecto Concepto
Crédito Extra-

ordinario
Suplemento de

Crédito

1532 6190006 21153206 Beirarrúas Severino Cobas , RD-l 3/2022 46.800,00

1532 6190009 18153209
Humanización Estrada Provincial Garrida-Porto , RD-l 
3/2022

281.200,00

1532 6190014 20153214 Abast.Sanet. Serafín Avendaño , RD-l 3/2022 38.580,00

1532 6190065 20153265 Vía Verde, fase 2 , RD-l 3/2022 430.000,00

1532 6190003 17153903 Porta do Sol, RD-l 3/2022 2.361.000,00

1532 6190033 22153233 Humanización Teuxugueiras, 1ª fase 1.975.000,00

1532 6190035 22153235 Humanización Calexón Balado, remate 130.000,00

1539 6190060 20153260 Peatonalización Praza Elíptica, remate 365.000,00

1539 6190061 20153961 V.Vertical, Esc. Mecánica R. Talude, remate 320.000,00

1532 6190083 20153283 H.Purif.Saavedra, Fase 2 T.Foxos- E.Lor.remate 55.000,00

1532 6190086 20153286 H. R. Aragón, 6ª Fase, remate 100.000,00

1532 6190034 22153234 Praza de San Mauro 300.000,00

1532 6190037 22153237 Aparcadoiro en Matamá 700.000,00

1532 6190039 22153239 Humanización rua Val Miñor 1.800.000,00

1532 6190090 22153290 Reordenación Rot.Olímpicos e P.Iglesias 1.300.000,00

1532 6190066 22153266 Beirarruas en Cesareo Vazquez 500.000,00 0,00

1710 6190060 20171060 Mellora Praza da Miñoca, remate 105.000,00

1710 6190063 22171063 Mellora acondicionamento Parq.Navia, 1ª anualidade 1.500.000,00

1330 2210000
Subministro eléctrico semáforos, axustes mercado decem-
bro

26.000,00

1650 2210000
Subministro eléctrico alumeado Público, axustes mercado 
decembro

1.610.000,00

1710 2210000
Subministro eléctrico parques e xardíns, axustes mercado 
decembro

36.000,00

3230 2210000 Subministro eléctrico colexios, axustes mercado decembro 275.000,00

3420 2210000
Subministro eléctrico int.deportivas, axustes mercado de-
cembro

340.000,00

9200 2210000
Subministro eléctrico edificios municipais, axustes mercado 
decembro

379.000,00

2310 6320010 21231010 Reestruturación At.Social, Praza Princesa 190.000,00

2310 6320011 21231011 Centro de formación, mell. Infraestrutura 180.000,00

3230 6220060 22323061 Cuberta de colexios, Frian 215.000,00

3230 6220005 20323006 Cubrición colexio Balaídos , RD-l 3/2022 42.800,00

3370 2130000 Instalacions e utillaxe 25.000,00

3370 2260900 Actividades culturais 18.000,00

3370 2260901 Formación e ocupación tempo libre 18.000,00

3370 2260902 Act. De prevencion familiar e comunitaria 125.450,00

3370 6190010 22337010 Eficiencia enerxética Casa Xuventude 10.000,00

3370 6290000 22337000 Equipos sonido VIGOSÓNICO 25.780,00

3370 6320000 22337001 Cambio do peche perimetral inmoble 26.335,77

Programa Partida Proxecto Concepto
Crédito Extra-

ordinario
Suplemento de

Crédito

3410 2279907 Promoción actividades marca Vigo 500.000,00

3420 6220005 22342007 Skate Park cubierto - Navia 200.000,00

3420 6220006 18342006 Pabellón deportivo Quirós , RD-l 3/2022 81.000,00

3420 6320014 20342007 Renov. Céspede c. fútbol da Guía , RD-l 3/2022 27.500,00

3420 6320014 20342008 Renov. Céspede c. fútbol Fragoselo , RD-l 3/2022 18.100,00

3420 6320015 22342009 Investimento piscina Teis, pechada por incendio 1.000.000,00

4312 6320000 21431200 Modernización MercadoTeis F.Propia, MRR 685.000,00

4312 6410010 22431210 Plan de actuacións dixitais, F.Propia,MRR 380.000,00

3420 4800013 Sentenza, fomento fútbol base Celta Vigo 295.000,00

4320 4800013 Promoción actividades marca Vigo 500.000,00

9120 2279903 Promoción actividades marca Vigo 1.200.000,00

9207 6260004 22920704 Sistema de almacenamento de datos,MRR 350.000,00

9240 4800004 Promoción actividades marca Vigo, 300.000,00

9330 2120005 Demolición cafetería Mirador 300.000,00

9330 2020000 Ocupación de instalacions ETEA 127.615,00

9330 6000000 22933010 P-S1, Dominio P.uso xeral CZFV, ETEA** 3.169.451,25

9330 6320001 18933001 Remate cubrición CC Becerreira 175.000,00

9330 6320005 21933001 Reordenación local 1 grada tribuna, RD-l 3/2022 3.050,00

9330 6320010 14933010 Modificado G. Marcador Balaidos 1.015.000,00

9330 6320010 14933010 Grada de Marcador , RD-l 3/2022 2.125.000,00

9330 6320060 20933060 Mellora edificio P.Central Sta.Cristina, remate 25.000,00

9330 6320063 22933063 Cubricion Pista C.C Bembrive e mellora parque 600.000,00

9330 6320062 20933062 Adquisición e modificación amb.Teis bibliot. 300.000,00

Subtotal 12.032.682,02 20.784.625,00

Total 32.817.307,02

ACORDO

A Xunta de Goberno local aproba a proposta contida no precedente informe.

E sen ter máis asuntos que tratar, o Sr. Presidente rematou a sesión ás dez horas e
vinte minutos. Como secretaria dou fe.

SGF/me.
A CONCELLEIRA-SECRETARIA DA XUNTA DE GOBERNO LOCAL,
Yolanda Aguiar Castro.

O ALCALDE



Abel Caballero Álvarez

